
					ఈ పుట అచ్చుదిద్దబడ్డది




		
నెఱిఫలరసాన్నములు గ్రొ | వ్విరులు న్గడు నొసఁగి యంత వేఁడ్కలు మీఱన్.



	 







	గీ.	
పండుటాకులు కపురంపుబాగములును | ముత్తియఁపుఁజూర్ణమును గూర్చి ముగ్ధ విడెము

చుట్టి యొసఁగుచు బవశించ శుభగలీల| యున్ననద్దేవు చరణంబు లొత్తుతుండె.



	 







	క.	
పరిభాషింపఁగఁ జూచిన | మఱి యావటుఁ డించుకైనక మాఱాడక సు

స్థిరముగ నుండిన నమ్మద | కరిగామిని యతనితోడఁ గడువడి ననియెన్.



	 







	సీ.	
ఏవిచారము లేక యిటులున్నఁ జెంతన జేరిన మే లేమి వారసతికిఁ

బల్కరించిన మాఱుపల్కవు మూగలాగున రతి సేయంగఁ గోర విపుడు

సిగ్గుచేఁ బొరియంగ శిశువ నింతయుఁ గావు కడురూఢి నున్నావు గండు మీఱి

యిత్తఱి నీ కింత మెత్తదనం బేల జాగు మానుము ప్రొద్దు చాలనరిగెఁ

బురుషుఁ డొఁగిఁ జేయిసేయ కేపొలఁతిచేయి | చేయరాదని చూచినఁ జెలఁగియున్న

కొదువ లెన్నఁదలంచియో గుట్టుతోడ | నున్నవాఁడవు నీ కిది యొప్ప దనఘ!



	 







	చ.	
సరసము మీఱఁ గేరుచును శయ్యకుఁ దారిచి కౌఁగిలించినను

స్థిరముగ మోవి యాని నునుఁజెక్కులు గోకుల నొత్తి లీలఁ బ

ల్మఱు మరుకేళిఁ గబడి చెలిమానసముం గఱఁగింపకున్న నె

న్నరు లింతయు న్మగతనంబని పూని భుజంగపుంగవా!



	 







	క.	
అగుఁ గాని లెమ్మటంచుం | జిగురాకుంబోడి యతనిఁ జెనకినఁ దా ని

మ్ముగ లేవక స్థాణు వనం | దగయున్నమహాత్ముఁ జూచి తనలో ననియెన్.



	 







	చ.	
శివశివ! సేవ యెంతయను జేసెనఁ గైకొముఁగానిఁ యీవిట

ప్రవరున కించుకేనియును బాఱదు మోహము నెమ్మనంబునం

దవలిపు డెంత లెమ్మనుచుఁ దా బతిమాలిననుం గఱంగణ డీ

భువిఁ జలికూన పైనిడిన బొం దలరారెడు వెన్న కైవడిన్.



	 







	సీ.	
నిక్కవంబుగఁ దూర్పుదిక్కు వెల్వెలబాఱెఁ జక్క నొక్కట వేఁగుజుక్క బొడిచెఁ

దామ్రచూడంబులు తవిలి కూయఁదొడంగెఁ జదలువనుడులు తేజంబు తప్పె

జారచోరాదులసంచారములు వాసెఁ గమలాప్తుఁ డుదయించుసమయ మయ్యె

నిపుడైన మరుకేళి నిచ్చసేయఁడు మంకుజంగ మవ్విటచిహ్న చనునె యెందు?

నీశ్వరా యెట్టిచిత్రంబొ యిది! యటంచు | దత్తరింపక విభునిచిత్తంబు గాను

బలిమినైనను గామింతు నలర నతని | ననుచు విరిపాన్పుపై నెక్కి యవ్వధూటి.



	 







	సీ.	
ఘనతరంబుగ దీపకళికలు నల్గడ నరుఁగఁ గప్రఁపుధూపములు చెలంగఁ

		 ఈ పేజీలో చివరి మార్పు 27 జూన్ 2022న 22:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

